
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
| 8నల |
ভগবান স্বগতের এই আজ্ঞাবাক্য শান্তিরাজ্যের সিংহাসনস্বরূপ, মনুষ্যগণের বিপদনাশক, সমস্ত কুশলের আশ্রয়, কামনা-নিরোধক, ংসার-বিকারের বিনাশক, মনোদপণের নৈৰ্ম্মল্যকারক এবং পুণ্যসঞ্চয়ের উপায়স্বরূপ । ৫০ ।
তত্ত্বজ্ঞ রাজা ব্যাধ হইতে এইরূপ সুভাষিত লাভ করিয়া এবং তাহার বিমল ও আত্মসংশোধক অর্থ হৃদয়ে ধারণ করিয়া উন্নত পৰ্বত-শিখরে আরোহণ পূর্বক নিজ দেহ নিক্ষেপ করিলেন । পুণ্যশীল জনের সত্যই অত্যন্ত প্রিয়, বিনশ্বর দেহ প্রিয় নহে । ৫১ ।
রাজা জগজ্জনের উদ্ধারের জন্য প্রণিধান করিয়া যখন শৈলশিখর হইতে নিপতিত হইলেন, তখন ঐ গিরিবত্তী বিজয় নামক যক্ষ তাহাকে ধারণ করায় তিনি অক্ষতদেহে ভূমিতলে পতিত হইলেন । ৫২ ৷
র্তাহার প্রভাব-দর্শনে বিস্ময়বশতঃ লোকত্ৰয় চমৎকৃত হইল এবং আকাশ হইতে পুষ্পবৃষ্টি হইতে লাগিল । দেবগণ র্তাহার চরিত্রের প্রশংসা করিতে লাগিলেন। পরে রাজা ক্রমে নিজ রাজধানীতে উপস্থিত হইলেন । ৫৩ ৷
অতঃপর সকলের হিতকারী রাজা ঐ স্বভাষিত দ্বারা অশেষ জনের মনকে ভবনিবারক ও ধৰ্ম্মময় সৎকৰ্ম্মে প্রণিহিত করিলেন । ৫৪ ৷
ইত্যবসরে ঐ লুব্ধক হার বিক্রয়ের জন্য বিপণিমার্গে গিয়া রাজপুরুষ কর্তৃক চৌর বলিয়া ধৃত হইয়া কম্পিতদেহে রাজসভায় আনীত হইল । ৫৫ ৷
রাজা দূর হইতেই সেই উজ্জ্বল হারধারী ও নিজ প্রাণনাশের চেষ্টাকারী ব্যাধকে দেখিয়া “ইনি আমার আচাৰ্য্য ও শাস্তিগুণময় সুভাষিতের উপদেষ্টা, অতএব পূজাহঁ”, এই বিবেচনা করিয়া প্রণাম পুর্বর্বক বহু সম্মান করিয়া তাহাকে ত্যাগ করিলেন । ৫৬ ৷

		 এই পাতা শেষ সম্পাদিত হয়েছে ০২:২৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

